
Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 

doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 

tillari universiteti; 

Qodirov Obid Safarovich – psixologiya fanlari doktori 

doktori, professor, O‘zbekiston milliy universiteti; 

arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Annotatsiya. Maqolada Buxoro amirligida muntazam qoʻshinga asos solgan Amir Nasrulloxon davrida qoʻshin 
uchun qarorgohlar qurish, oʻrnatish tartib-qoidalari, qoʻshinning koʻchishini tashkil etish, Rossiya imperiyasi 
protektorati davrida amirlik qoʻshini kazarmalarining ahvoli, holati toʻgʻrisidagi maʼlumotlar arxiv manbalari 

DOI: https://doi.org/10.47390/SPR1342V5SI5Y2025N02  

Kirish. Buxoro amirligida cheragalarni qoʻriqlash, qorovullik xizmati hamda xavfsizlikni 

taʼminlash masalasi kam oʻrganilgan mavzular qatoriga kiradi. Mamlakat chegaralarini 

qoʻriqlovchi Elnavkarlar deyilib, ular toʻgʻrisidagi maʼlumotlar Buxoro xonligi davrida (1533-

1756) ham manbalarda uchraydi. Buxoro amirligidagi 28 beklikning har birida Elnavkarlar 

nizomiy guruhi mavjud boʻlib ularning asosiy vazifasi oʻz bekliklarida tinchlikni saqlash, 

chegaralarni himoya qilishdan iborat boʻlgan [1; 1-roʻyxat, 1526-yigʻmajild, 6-varaq]. 

Muhokama va natijalar. Mazkur guruh tashkil etilgan davrlarda hududlarda yashovchi 

aholidan olinib boʻlib, asosan xizmat hashar yoʻli orqali amalga oshirilgan, aholi oʻz hududini 

oʻzi himoya qilishi, qoʻriqlashi uchun masʼul boʻlgan. Qolgan hududlarda faoliyat koʻrsatgan 

elnavkarlarning nomlanishi, soni xususida ilovadagi jadval orqali bilib olishimiz mumkin. 

Elnavkarlarning amirlik chegaralari boʻylab joylashuvi quyidagi jadvalda oʻz aksini  

topgan [2; 14-15 b]. 

mailto:yunus-a@mail.ru
https://doi.org/10.47390/SPR1342V5SI5Y2025N02

№ Bekliklar Dastalar soni 
Elnavkarlar 

soni 
Qaysi urugʻga 

mansubligi 
1 Shahrisabz 1 dasta 150 ta Kenagas 
2 Hisor 1 dasta 150 ta Laqay 
3 Chorjoʻy 1 dasta 150 ta Tukman 
4 Karki 1 dasta 150 ta Turkman 
5 Boljuvon 1 dasta 150 ta Laqay 
6 Gʻuzor 1 dasta 150 ta Laqay 
7 Dorboz 1 dasta 150 ta Laqay 
8 Burdaliq 1 dasta 30 ta Laqay 
9 Qorategin 1 dasta 150 ta Laqay 
10 Koʻlob 1 dasta 150 ta Laqay 
11 Denov 1 dasta 150 ta Laqay 
12 Sherobod 1 dasta 150 ta Laqay 
13 Boysun 1 dasta 150 ta Laqay 
14 Kalif 1 dasta 20 ta Laqay 
15 Kitob 1 dasta 50 ta Kenagas 
16 Nurota 1 dasta 150 ta Qirgʻiz 
17 Xatirchi 1 dasta 150 ta Qirgʻiz 
18 Karmana 1 dasta 150 ta Xitoy 

Barcha bekliklarda ham elnavkarlar xizmatidan foydalanilib, ularning eng katta qismi 

yetti amloklikdan iborat Buxoro bekligiga (Buxoro, Xoʻjai-Jahon, Vobkent, Pirmast, Xoʻja Orif, 

Romitan, Zarmitan) toʻgʻri kelgan. Buxoro bekligida 150 nafardan iborat 9 ta dasta tashkil etilib 

ushbu dastalar har qaysi turkiy guruhlar, joy nomlari bilan atalgan. Bekligidagi 9 dastadan 

iborat elnavkarlar quyidagicha nomlangan. 1. Mangʻit 2. Xitoy 3. Qirgʻiz 4. Qipchoq 5. Ushruq 6. 

Arab 7. Nayman 8. Burgut 9. Saroy. 

Tadqiqot obyekti, manbaviy asosi. Elnavkarlar doimiy harbiy xizmatchi hisoblanmay 

150 nafarli dasta 6 oydan navbat bilan qorovullik hamda hammollik xizmatini oʻtashgan. 

Qolgan vaqtlarda dastadagi 75 kishi oʻz uyida yashagan. Elnavkarlar asosan mahalliy qurol – 

yarogʻ bilan qurollantirilib, ular uchun maxsus harbiy kiyim berilmagan, asosan shoxmiltiq, 

xanjar, qilich va boshqa qurol –yarogʻlardan foydalanishgan. Aksariyat holatlarda aholining 

uylarida mavjud boʻlgan  tabarzin, oybolta, choʻqmor, shashpar, balka singari  asrlar mobaynida 

saqlanib kelayotgan azaliy sovuq qurollardan ham keng foydalanishgan [3; IN№ 997/11, 

2623/11, 2624/11, 2626/11, 4063/13,  5147/20, 5839/15, 8206/15, 9239/15, 9241/15, 

12967/15, 21754/15]. 

Moddiy sharoitlari imkon beradigan elnavkarlar xizmatga oʻz otlari bilan borganlar. 

Shuning uchun ham bu guruhni na otliq, na piyoda askarlar qatoriga qoʻshishimiz mumkin. Oʻz 

otlari bilan xizmat qilgan harbiy xizmatdagilarning otlari “Tamgʻasiz otlar” yoki “Tamgʻasiz otli 

elnavkarlar” deyilgan. Amirlik tomonidan ot bilan taʼminlangan elnavkarlar “tamgʻali otli 

elnavkarlar” deyilgan. 

Olingan natijalar va ularning tahlili. Amir Haydar hukmronligi davridan boshlab 

elnavkarlarga yilida bir bor 50 tangadan iborat “sarpo-puli” berila boshlangan. Guruh harbiy 

mansabdorlari esa bundan tashqari oʻz tanho yerlari hamda tegirmonlarga ega boʻlganlar. Arxiv 

hujjatlarda xizmatlari uchun yerga ega boʻlish maqsadida  ariza yozganlarning nomlari 

keltirilgan: 

Husaynbekbiy qulingiz Oliy marhamatingizdan Oliy muboraknomadagi 14 nafar 

qullaringiz “el” navkariyasidagi gʻulomlaringiz tarkibiga kiritilgan edi. Ular haqingizga 

benihoya duolar qildilar. Nurilloxoʻja Xayyom, Toʻraxoʻja Hayyom, Yormuhammad Hayyom, 

Abdusattor Hayyom, Xoji Shodibek Mirzaboshi Hayyom, Niyozchehraboy Pahlavon, Ulugʻberdi 

Jahonboy, Turdi Bahrom ogʻa, Qorabek oqsoqol, Bekmurodbek Hisorqul, Qalandar yasovul, 

Fozil yasovul va Roʻzimurodbek qullaringiz Oliy oʻrdaxonangiz tomonidan ularga yetadigan yer 

olishdan umid qiladilar. Oliy ijozatingiz bilan hazratim davlatlaridan ularga yarasha yerni 

xatlab bersak...1294/1877-1878 yil [1; 1625-yigʻmajild, 10-varaq]. 

Amirlik chegaralarida qorovullik xizmatlarini oʻtovchi Elnavkarlari guruhi mahalliy 

qurol – aslahalari bilan qurollangan boʻlib, ularning harbiy dala mashqlari oʻtkazishganliklari 

xususida biror manbalarda maʼlumotlar keltirilmagan.  

Koʻzga koʻringan elnavkarlar orasidan keyinchalik boshqa nizomiy guruhlarga ham 

qabul qilinishi, ularning yuqori harbiy lavozimlarga erishuvi va boshqa jihatlar koʻpgina 

manbalarda eʼtirof etib oʻtiladi. Elnavkarlar 1920-yilga qadar faoliyat koʻrsatganligini hisobga 

oladigan boʻlsak, ularga amirlikda maʼlum darajada ehtiyoj boʻlganligini koʻramiz.  

Nasrulloxon hukmronligining soʻnggi yillarida nafaqat amirlik, mintaqa tarixida birinchi 

boʻlib qoʻshinda “Buxoro davlatining harbiy Nizomi” [4; v 93] qoʻllanila boshlandi. Harbiy 

Nizom oʻsha davrning eng rivojlangan davlatlari qoidalari bilan mujassamlashib, amirlikda 

qoʻriqlash, qorovullikni oʻtash hamda xavfsizlikning taʼminlanishiga alohida eʼtibor qaratildi. 

Mazkur nizomning uchinchi bobi “Qorovul mashqining odoblari va qoidalari” deb 

nomlanib, besh fasldan iborat. Birinchi faslda “Qorovulni tayin qilish odobi toʻgʻrisida”gi 

qoidalar aks ettiriladi: 

Ajudanboshi (yaʼni, adʼyutantlarning boshligʻi) har bir topshiriqni favjlar sarhangiga 

(sardor, sarkarda) yozib turadi. Sarhang esa oʻziga qarashli favjning ajudaniga bir kun avval 

ertaga nechta qorovul kerakligi toʻgʻrisida xabar beradi. Favj ajudani jadvalga muvofiq 

dastajotga taqsimlab, sardastalarni xabardor qiladi. Birinchi vakil esa sarjuqa (olti nafardan 

iborat qoʻshin guruhi boshligʻi) va sarbozni xabardor qilishi qatʼiyan shart. Negaki, ular ertaga 

qorovullik navbati ekanligidan gʻofil qolmasligi kerak. Mabodo, navbati kelgan sarboz kasal 

boʻlsa yoki qoidaga muvofiq uzrli sababga koʻra kelolmasa, oʻrniga boshqa qorovul belgilanadi. 

Kundan uch soat oʻtgach qorovulni “hozir bosh”ga chaqiruvchi surnay va nogʻora chalinadi. Bu 

paytda har bir qorovulda boʻlishi kerak boʻlgan sarboz hech qanday uzrlarsiz oʻz joyida hozir 

boʻlishi kerak [4; v 54]. Nizomga koʻra, qorovullar favj chodirlarining oldida safar vaqtida va 

maydonda sarbozlar hozir boʻlganda boʻlishi lozim. Favj ajudani oʻrduning oldi va orqasiga 

sarhangning bayrogʻi oldida mansabdorlardan qorovul turishini taʼlim beradi. Humoyun 

dargohga, lashkarxona oldiga, qoʻrxonaga, istabli humoyun (podshoh otxonasi) yoniga va 

boshqa muhim buyutot (diqqatga sazovor uylar) oldiga esa hukmi oliyga muvofiq qorovullarni 

qoʻyib chiqadi. Bu joylarda mansabdorlar (yaʼni, harbiy unvoni yuqori boʻlganlar) qorovullik 

qilishlari kerak. Chunki ular miltiqni ishlatishni va ishlatish joylarini benuqson bilishi, fashang 

(gilza), sang (chaqmoq toshi) va fonusqa (oʻqlar joylanadigan tasma) kabilarni bexato ishlatib 

bilishi kerak. Bundan koʻrinadiki, Nasrulloxon qorvullik, qoʻriqlash, xavfsizlik masalalarida 

oʻzidan oldingi va keyingi amirlardan farqli oʻlaroq xizmatning asosiy yukini yuqori mansabli 

harbiylar zimmasiga yuklaydi shunga yarasha talab va ragʻbatni ham amalga oshiradi. 

Qorovullar sarbozlarning mansabdorlari (unvoni yuqorilari)dan tayinlanadi, ular kecha-yu 

kunduz qorovullikdan chalgʻimaydilar, qorovulxonadan ketmaydilar. Zarur boʻlgan oziq-ovqat, 

koʻrpa-toʻshaklarini xonadoshlari bilan birgalikda tayyorlaydilar. “Hozir bosh” buyrugʻini 

eshitishlari bilan hozir boʻladilar va qanday topshiriq boʻlishini kutib turadilar. 

Humoyun dargoh qorovullariga favjning bayrogʻi hamroh boʻlishi shartligi, agar ularning 

soni yuztadan oshadigan boʻlsa, yana qoʻshimcha mansablar ham berishi mumkinligi, biroq bu 

qorovullarning aksari yuqori mansabli harbiylardin boʻlishi kerakligi Nizomning ikkinchi 

faslida zikr etiladi [4; v 54]. 

Uchinchi faslda “Favj qorovullariga taalluqli boʻlgan buyruqlar va mashq qoidalari 

odobi”, toʻrtinchi faslda “Qorovul va keshikchi (posbon)ni almashtirish toʻgʻrisida”gi qoidalar 

keltiriladi. Qorovullikda turgan sarboz oʻz oʻrniga boshqa qorovul kelayotganini koʻrgandan 

soʻng “hozir bosh” holatida turadi. Yangi qorovul yaqin kelishi bilan qorovul dasta boshligʻi 

“Qorovuli toza ohista march” buyrugʻini beradi. Eski qorovulning roʻparasiga borgach “holt” 

buyrugʻini beradi. Sardasta eski qorovulga “holt” buyrugʻini bergandan keyin yangi qorovulga 

“safdur  march” buyrugʻini beradi. Keyin eski qorovulga ham “safdur march” va “bapesh fang” 

deb buyruq beradi. Yangi qorovulga ham “bapesh fang” buyrugʻini beradi. Yangi va eski hamma 

qorovul boshliqlari shamshirlarini baland koʻtargan holda vakillar va sarjuqalar esa “bolo fang” 

qilgan holda yangi va eski qorovullar oldiga keladilar. Eski qorovullar topshiriqning qanday 

bajarilgani va dasturul amal boʻyicha boʻlgan ishlarni axborot beradilar. Yangi qorovul 

boshliqlari tanishtiriladi. Shundan soʻng buyruq berilmasdan “rost kard” qilib, oʻngga burilib, 

oʻz joylarini egallaydilar [4; v 59]. 

Beshinchi fasl “Gazma (Qorovullik xizmatini oʻtovchilar ustidan nazorat qilish, “Sarhangi 

gazma” ushbu ishni amalga oshiruvchi mansab egasi) odobi va yuqori mansabdorlarga hurmat 

koʻrsatish” deb nomlanib bunda asosan qorovullik xizmatini tashkil etish, ular holatini 

muntazam nazorat qilish, xavfsizlikka qatʼiy eʼtibor qaratish hamda yuqori mansabdorlarga 

hurmat koʻrsatish qoidalari mujassamlashgan. Xususan, sarhangi gazma har uch soatda 

sardasta va oʻzining noibini qorovullar holatini tekshirish uchun yuborib turishi, sarhangning 

oʻzi bir kechada kamida ikki marta posbonlar yoniga chiqib, holatdan xabardor boʻlishi, bundan 

tashqari jang oʻrdusining qorovul yordamchisini ham bir-ikki bor posbonlardan xabar olishga 

yuborib kechqurun boshlanishidan tong otgunga qadar toʻxtovsiz boʻlayotgan voqealardan 

xabardor boʻlib turishi kerakligi, bulardan tashqari har kechaga qorovullar orasida bir ism 

(parol) berishi kerakligi, bu ism tashqaridan keladigan kishi ichqariga kirishi va begona kishi 

kirolmasligi uchun ramz boʻlishi, har kecha qorovullar almashganda ehtiyot uchun bu ism ham 

oʻzgartirib turilishi shartligi aytib oʻtiladi [4; v 63]. Xavfsizlikni taʼminlashga qaratilgan bunday 

qoidalar Yevropa, Rossiya va sharq mamlakatlari harbiy Nizomlarida ham oʻz aksini topgan. 

Har tunda sarhangi gazma postlarni tekshirishga kelganda keshikchi (posbonlar) 

kelayotgan odamga qarab, uzoqdan balan ovoz bilan “kim u” deydi. Sarhang unga javoban oʻsha 

kecha uchun maxsus qilingan ismni sekin aytadi. Keshikchi “siyna fang” holatini qiladi, sarhang 

yetib kelgach, qorovul chatmasining yoniga yetgach, sarboz va mansabdor sarboz “hozir bosh” 

holatida boʻladi. Mansabdor sarboz keshikchiga “badush fang” buyrugʻini beradi va ikki nafar 

vakilni gazma tekshirib, aniqlash uchun yuboradi. Ular borib, sarhangi gazma ekanligini 

aniqlab, axborot bergach, gazma kelib, qorovullar holatini koʻradi, ularning sonini sanaydi va 

tekshiradi. Favjlarning qorovullarining ixtiyori qoʻlida boʻlgan sardastalar ertalab yangi 

qorovul almashgach, kechasi boʻlib oʻtgan ishlarni yozib borish uchun tayinlangan roʻznomcha 

(roʻznomachi, postdagi voqealarni yozib boruvchi kishi)ni yozgan axboroti bilan tezda 

sarhangning oldiga yuboradi. Agar mansabdorlardan birontasi notoʻgʻri ish sodir qilib qoʻysa, 

uni darhol almashtiradi va bu ishda kechikishga yoʻl qoʻymaydi. 

Qorovullikda turgan sarboz “kim u” deb savol bergani paytda javob oʻsha kelishilgan ism 

boʻlmasa, va notoʻgʻri aytsa, demak, bu odam tashqaridan begona kishi boʻladi. Jang oʻrdusi 

oldida bunday voqea sodir boʻlsa, demak, kelayotgan kishi dushmandir. Shuning uchun 

keshikchi darhol miltigʻidan oʻq otib, boshqa keshikchilarni ham bu ishdan xabardor qiladi. 

Barcha qorovullar “hozir bosh” holatiga kiradilar va oʻsha odamni ushlab, vakilni xabardor 

qiladilar. Ushlangan odamni mansabdor oldiga olib boradilar. Uning tanish yoki hurmatli 

odamligi maʼlum boʻlsa, uni yoʻliga qoʻyib, qorovullar yonidan oʻtkazib yuboradilar. Agar 

begona boʻlsa, qorovulxonada ushlab turilib tong otgach, sarhangga bildiriladi. U nimani taqozo 

qilsa, oʻsha bajariladi [4; v 65].  

Xulosa. Mamlakat chegaralarini qoʻriqlash, xavfsizligini taʼminlash ishlari xazinadan 

tejash, aholining hashar yoʻli bilan amalga oshirilishi yurt taqdiriga befarqlikning yorqin 

namunasidir. Toʻgʻri, Amir Nasrulloxon davrida muntazam qoʻshinga asos solinib, bu masala 

davlat ahamiyatiga molik ishlar amalga oshirilsa-da, keyinchalik yuzaga kelgan eʼtiborsizlik 

pirovardida mamlakat taqdirini qanday kechganligiga tarix guvohdir. 

Adabiyotlar/Литература/References: 

1. O‘zbekiston Milliy arxivining I-126 -fondi - Buxoro amirligi qo‘shbegi devonxonasi.  
2. Samarqand shahridagi O‘zbekiston madaniyati tarixi davlat muzeyi arxivi. Hujjat №814. 
3. Buxoro davlat muzey qo‘riqxonasi fondlari (IN№ 997/11, 2623/11, 2624/11, 2626/11, 

4063/13, 5147/20, 5839/15, 8206/15, 9239/15, 9241/15, 12967/15, 21754/15). 
4. Buxoro viloyat IIBning Jasorat tarixiy muzeyi №8, №14 eksponatlar. 
5. Buxoro davlatining harbiy Nizomi. //Qo‘lyozma. O‘zR FA ShI. №2793. –B 93. 
 

 



 

302 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING DOLZARB 

MUAMMOLARI 
 

№ S/5 (5) – 2025 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 
 

mailto:scienceproblems.uz@gmail.com

